
artagudako eta Lodosa­
ko ikastoletako ikasleak 
hartuko dituen eraikin 

berria erosteko aukera eskain­
tzen du Nafarroa Oinezen web­
guneak. www.najarroaoinez.net 
klikatu eta ikastola birtualean 
sartzen da bisitaria. Mikel Ur­
meneta marrazkigile iruinda­
rrak sortu ditu ikastolaren erai­
kinaren irudiak. Ikastolan dena 
eros daiteke, eraikinaren kanpo­
aldeko zein barrualdeko hiru so­
lairuetan dagoena, gelaz gela. 
Irudietan ageri diren giltzak kli­
katu eta batek atearen sarraila, 
ikasgelako katua, dutxa, dutxa­
ren ura, lorea, klariona, aulkiak, 
liburuak ... ikastola osoa eros 
daiteke. Gainera, poltsiko guz­
tietarako aukerak eskaintzen di­
tu, 500 pezeta eta 100.000 peze-

Ikastola 
birtuala 

Nafarroa Oinezeko webgunean Sartaguda 

eta Lodosako ikastolen eraikin berria zatika 
eros daiteke oso modu onean 

ta arteko prezioa dutelako pro­
duktuek. 

Ikastola birtuala izan da Na­
farroa Oinezen webguneko lan 
«neketsuena». Antolatzaileen 
helburua Sartagudako eta Lo­
dosako ikastoletan diren 72 
neska-mutikoentzat eginen den 
eraikin berria zenbat kosta den 
irudikatzea izan da. «Sarea era­
biliz ikastola askoren laguntza­
rekin egiten dugula adierazi 
nahi dugu», azaldu du Inaki 
Lasa aipatu ikastoletako zuzen­
dariak. 

Nafarroa Oinezeko antola­
tzaileek Sartaguda eta Lodosa­
ko ikastolak txikiak diren jaki­
tun, Internetek eskaintzen diz­
kien abantailak baliatu nahi 
dituzte ahal den euskaltzale 
gehienengana iristeko. Hala, 

Ikastolaren eraikina 
irudikatzen du 
webguneak. 
Erosketa egiteko 
urrats guztiak 
zehazten dira 
bertan . 

webgunea informazioa zabal­
tzeko eta partekatzeko erabili 
nahi dute. Bertan ikastolako 
haurren iritziak edota proiek­
tuaren berri aurki ditzake bisita­
riak. Izan ere, «denen adieraz­
penak bideratzeko aukera za­
baldu nahi dugu», adierazi du 
Lasak. 

Baina hori bakarrik ez. Sare­
an enkante bat eta salerosketa 
antolatu dute. Izan ere, hainbat 
artista nafarrek egindako lanen 
enkantea zabalduko dute. Hel­
du den urriaren 21 ean izango 
den festa baino aste bat lehena­
go irekiko da enkantea, eta festa 
bukatu eta beste aste batez 
iraunen du enkanteak. Horre­
zaz gain, ikastolak prestatu 10-
goaren inguruko produktuak 
ere eros daitezke. 


